
Республикабызда хəзер татар теле һəм рус теллəре 
тигез хокуклы дəүлəт теллəре булып санала. Əхмəт 
Ерикəйнең күп еллар элек язылган бу шигыре бүген 
дə актуаль яңгырый:

Заман миңа: «Югарыга мен!» — дип,
Ике канат биреп үстерде.
Канатымның берсе — татар теле,
Икенчесе — бөек рус теле!..

Белүебезчə, билингвизм - ике телдə иркен 
аралаша алу, ситуациягə карап, бу теллəрне 
кирəк чакта куллана белү. 





Ата- аналарны ,үзебезнең эшкə җəлеп итү өчен 
балаларны дəүлəт теллəренə өйрəтү чаралары, 
алымнары, татар халык бəйрəмнəре, татар 
язучыларының юбилейларына багышланган 
материаллар,  гомумəн, мəгариф өлкəсендəге  
яңалыклар белəн таныштыру өчен информацион-
күрсəтмə материаллар булдырдык. 





 
Бүген мəктəпкəчə тəрбия учреждениелəрендə эшлəүче 

тəрбиячелəр алдында торган бурычларның иң мөһиме –
балаларга ике телне  өйрəтү, аларны халкыбызның тарихы, матур 

йола, гореф-гадəтлəре, милли бəйрəмнəре, мəдəнияте белəн 
таныштыру. Бу эшне төрле методик алымнар белəн оештырырга 

мөмкин:
балалар белəн сөйлəшү;

аерым темага əңгəмəлəр үткəрү;
тəрбияченең сəнгатьле итеп укуы һəм əдəби телдə сөйлəве;

балаларның үзлəреннəн сөйлəтү;
дидактик уеннар уйнау;

тизəйткечлəр, санамышлар, табышмаклар, халык 
мəкальлəреннəн файдалану һəм башкалар. 





Бакчабызда  “Халыкара туган тел көне”, “Нəүрүз” бəйрəме, 
“Тукай безнең йөрəклəрдə”, “М.Җəлил-герой шагыйрь” 
бəйрəмнəре булып узды. Балаларга һəм əти-əнилəргə 
мондый чаралар, бəйрəмнəр бик ошый. Чөнки балалар 
төрле яклап ачылалар, үзлəренең осталыкларын, 
сəлəтлəрен, тел белүлəрен күрсəтəлəр.





Белем бирү эшчəнлеклəренең темасы баланың сөйлəм 
телен камиллəштерү максатын күздə тотып төзелгəн. 
Аудиоматериал һəм мультипликацион сюжетлар һəр 
эшчəнлектə дə  кулланмый. Кулланылган очракта да 
эшчəнлекнең  бер өлеше булып бара. Шулай ук эшчəнлектə 
без төрле уеннар уйныйбыз. ”Бармак уеннары”, “Шалкан 
əкияте” театры, “Яшелчə”, “Кием”, “Савыт-саба”, “Уенчык” 
кибете уеннары, битлеклəр белəн уеннар. Эшчəнлектəге 
өйрəнгəн сүзлəрне тагын да ныграк ныгыту, балаларны 
кызыксындыру өчен үзебез ясаган дидактик уеннар 
кулланабыз. Эшебездə балалар белəн җырлы-биюле 
уеннарны да бик яратып кулланабыз. М-н: “Бар матур бакча”, 
“Бу өй матур, бу өй зур”,  “Төсле туп” һ.б.

